
PENGESAHAN KEASLIAN LAPORAN 

Dengan ini saya Nor Fadhilah Bt. Hj Mohd Rashid mengaku bahawa laporan 

Latihan lndustri bagi kursus PGN 4799 adalah hasil usaha saya sendiri. 

Segala bentuk penulisan yang terkandung dalam laporan ini adalah 

merupakan pandangan dan pendapat saya yang berasaskan kepada 

pengaplikasikan teori dan pengalaman yang dipelajari semasa menjalani 

Latihan lndustri semata-mata. Fakulti Pengurusan dan Ekonomi (FPE), 

KUSTEM tidak terikat dengan isi kandungan laporan tersebut. 

munofjn 6ennak,na tanpa anaa semua. 

'l(nlada pensyarafi-pensyarafik,u, 

PENGHARGAAN 

Alhamdulillah, sebagai pembuka bicara tanda kesyukuran ke hadrat ilahi 

kerana dengan izin serta limpah kurniaNya jua, akhirnya berjaya juga 

menamatkan tempoh Latihan lndustri (LI) di Lembaga Pemasaran Pertanian 

Persekutuan (FAMA), bermula pada 21 Mac 2005 dan berakhir pada 11 Jun 

2005, seperti yang telah ditetapkan oleh pihak Fakulti Pengurusan dan 

Ekonomi, Kolej Universiti Sains dan Teknologi Malaysia (KUSTEM). lni 

sebagai memenuhi jumlah kredit bagi pelajar tahun akhir. 

Sepanjang menjalani LI di agensi kerajaan ini pelbagai ilmu serta pengalaman 

baru yang diperolehi. Mudah-mudahan setiap perkara yang dipelajari itu, 

dapatlah digunakan pada masa akan datang. Walaupun telah menempuh 

pelbagai dugaan dan cabaran, tetapi dengan berkat kesungguhan dan 

kesabaran yang tinggi. Akhirnya dapat juga ditempuhinya dengan hati yang 

terbuka. 

Terlebih dahulu sebelum meneruskan butir bicara, setinggi-tinggi 

penghargaan dan ucapan ribuan terima kasih ditujukan kepada orang yang 

tersayang hingga ke akhir hayat iaitu kedua ibu bapa yang banyak membantu 

dan memberi sokongan moral serta motivasi. Hasil paduan doa mereka 

akhirnya berjaya menamatkan LI ini. 

akhir hayat. Sebagai penutup bicara, sekali lagi ingin mengucapkan ribuan 

terima kasih kepada semua pihak yang terlibat secara langsung atau tidak 

langsung sehingga dapat menyediakan sebuah laporan LI dengan cemerlang, 

gemilang dan terbilang. 

RINGKASAN EKSEKUTIF 

Menjalani Latihan lndustri (LI) PGN 4799 merupakan sebahagian daripada 
syarat untuk bergraduat. Melalui LI, ia membuka peluang bagi memperolehi 
pendedahan awal tentang strategi pemasaran yang dilaksanakan oleh agensi 
kerajaan, ia amatlah memberi nilai yang tinggi bagi seseorang pelajar. LI 
tersebut telah dilaksanakan di Lembaga Pemasaran Pertanian Persekutuan 
(FAMA), di ibu pejabat Selayang, Selangor. Selama 12 minggu tempoh untuk 
menjalani LI dan peluang ini telah digunakan dengan sebaik-baiknya. 

Pengkhususan di cawangan edaran proses telah ditetapkan oleh pihak FAMA. 
Tugasan yang perlu dilaksanakan ketika menjalani LI, adalah untuk 
mengenalpasti sistem yang terdapat di cawangan yang telah ditempatkan, di 
mana ia terbahagi kepada 3 bahagian lagi di bawahnya iaitu cawangan 
edaran proses, cawangan pembangunan asas tani dan cawangan peruncitan. 
Sistem yang telah dikenalpasti sepanjang menjalani tempoh LI di cawangan 
edaran proses ialah; sistem pengedaran produk proses, sistem kawalan kredit 
dan sistem promosi produk proses. Setiap sistem yang terdapat di cawangan 
tersebut adalah memainkan peranan masing-masing bagi memastikan setiap 
perjalanan proses adalah beroperasi dengan cekap dan berkesan. 

Sistem pengedaran produk proses adalah berperanan untuk mengedar 
produk AgroMas, Olemas dan IKS ke seluruh pasaran domestik dan 
antarabangsa. Masalah yang telah dikenalpasti ialah produk sukar didapati di 
pasaran, kekurangan tenaga pekerja di bahagian pengedaran dan sukar untuk 
mengesan produk yang hampir luput. Alternatif untuk mengatasi masalah 
sistem pengedaran produk proses adalah dengan menubuhkan unit 
perkhidmatan pelanggan bagi mendengar komentar, cadangan, tempahan 
dan sebagai tempat perhubungan 2 hala antara FAMA dengan pembekal, 
pelanggan dan pengedar. Selain itu, pemberian insentif komisyen kepada 
jurumovan berdasarkan jualan yang berjaya dilakukan olehnya, dan membina 
pangkalan data sebagai tempat simpanan maklumat berkaitan data penting 
pelanggan, pembekal dan pengedar. 

Sistem kawalan kredit pula berperanan dalam mengawal kredit yang telah 
dibenarkan ke atas penghutang berdasarkan kepada prosedur yang telah 
diwartakan oleh FAMA. Antara masalah yang timbul ialah perekodan 
maklumat yang tidak lengkap bagi dokumen yang terlibat, masalah 
kekurangan tenaga kerja dalam memantau kawalan kredit dan 
ketidakberkesanan dalam proses kutipan hutang. Alternatif yang digunakan 
bagi menyelesaikan masalah yang timbul ialah membina pangkalan data bagi 
sistem kawalan kredit, menubuhkan unit khas kawalan kredit bagi memantau 
setiap proses yang berlaku dan melantik akauntan profesional di dalam unit 
khas ini. 

Manakala sistem promosi produk proses adalah untuk merancang, 
melaksanakan, menganalisis setiap aktiviti promosi yang dilaksanakan di 
setiap peringkat daerah, negeri dan nasional. Masalah yang terdapat di dalam 
sistem promosi produk ialah tawaran harga promosi kurang menarik, 
komitmen penganjur program promosi dan kurangnya publisiti yang digunakan 
oleh pihak penganjur bagi setiap program promosi. Pendekatan yang 
digunakan adalah dengan melantik penganjur secara kontrak selama 1 atau 2 
tahun, penggabungan 2 jenis produk pada 1 harga di setiap program promosi 
dan penyediaan rak khas di setiap "hypermarket", "supermarket" dan outlet
outlet Pasar Tani di seluruh Malaysia. 

Diharap cadangan yang diusulkan bagi setiap sistem yang terdapat di 
cawangan edaran proses, dapat membantu mengatasi masalah yang timbul. 
Sekaligus dapat merealisasikan matlamat FAMA dalam memasarkan produk 
ke seluruh pasaran sasaran, malah mampu memenuhi permintaan pelanggan. 
lmplikasi yang diperolehi daripada pendekatan yang diberikan, akan 
membantu dalam melicinkan lagi perjalanan proses sistem yang lebih cekap 
dan berkesan serta dapat meminimakan kos yang terlibat di dalam setiap 
proses. 




